
HI-agâstâlmeh 29.6.2021    HAMMIITTÂS 

Válduášálâš siskáldâs 

 

 

Haldâttâs iävtuttâs ovdâskoodán šoŋŋâdâhlaahân 
 

 

Iävtuttâs válduášálâš siskáldâs 

 

 

Iävtuttâsâst iävtuttuvvoo asâttemnáál uđđâ šoŋŋâdâhlaahâ. Iävtuttâs ulmen lii hal-

dâttâsohjelm miäldásávt nonniđ laavâ stivrimvaiguttâs já visásmittiđ, ete Suomâ juksá 

čiđđâneutraalvuođâ ive 2035. Laavâst asâttuuččij uđđâ šoŋŋâdâhmittomeerijn. Ive 

2035 čiđđâneutraalvuotâmittomere lasseen iävtuttâsâst iävtuttuvvojeh asâttemnáálá 

luoštâkiäpádâsmittomereh ivvijd 2030 já 2040. Ihán 2050 asâttum luoštâkiäpádâsmit-

tomeeri peividuuččij já asâttuuččij meiddei njiälui nanodem mittomeereest. 

Siämmáánáálá haldâttâsohjelm miäldásávt šoŋŋâdâhlaavâ vuávámvuáhádâh 

vijđeduuččij kuoskâđ eennâmkevttimsektorân. Šoŋŋâdâhlaahân kyeskee kirjeetmeh 

láá uási haldâttâsohjelm strategilii ubâlâšvuođâst: Čiđđâneutraal já luándu 

maaŋgâmuáđusâšvuođâ torvejeijee Suomâ.  

 

Šoŋŋâdâhlaavâst asâttuuččij šoŋŋâdâhpolitiik vuávámvuáháduvâst, moos vyeimist or-

roo šoŋŋâdâhlaavâ mield kuleh kuhes äigikooskâ vuávám, koskâkuhes äigikooskâ 

vuávám sehe šoŋŋâdâhnubástusân vuáhádumán kyeskee vuávám. Vuávámvuáhádâh 

vijđeduuččij nuuvt, ete joođhâst šoŋŋâdâhlaavâst asâttuuččij meiddei eennâmkevttim-

sektor šoŋŋâdâhvuávám valmâštâlmist já siskáldâsvátámâšâin. Vuávámáid kyeskee 

njuolgâdussáid tohhuuččii meiddei eres tärkkilistmeh.  

 

Šoŋŋâdâhihemuštâlusân já šoŋŋâdâhpanelân kyeskee njuolgâdusâid iävtutteh tärkkilis-

tiđ. Siämmáánáálá staatâ virgeomâháid kyeskee ovdedemkenigâsvuotâ tärkkilistu-

uččij. Meiddei kieldâlii virgeomâháá ovdedemkenigâsvuođâst, mii kuoskâččij laavâ 

miäldásij mittomeerij oovdedmân, asâttuuččij. Iävtuttâsâst iävtuttuvvoo asâttemnáálá 

sämmilij vuoigâdvuođâi huámášumán väldimist vuávámij valmâštâldijn sehe 

sämitiggijn toollâmnáál ráđádâlmijn. Šoŋŋâdâhlaavâst asâttuuččij lasseen sämmilii 

šoŋŋâdâhrääđist, mii tuárjuččij šoŋŋâdâhpolitiik vuávámij valmâštâllâm. Šoŋŋâdâhlaa-

vâst asâttuuččij joođhâst meiddei nubástusucâmist.  

 

Iävtuttâs lahtoo ive 2022 lasebudjetarvâlusân já lii uáivildum kieđâvuššâmnáálá ton 

ohtâvuođâst. 

 

Vyeimist orroo šoŋŋâdâhlaavâ iävtutteh komettiđ. 

 

Iävtuttum laahâ lii uáivildum puáttiđ vuáimán x.x.20xx. 
 
 
 
 



   
  

 
Hammiittâs 28.6.2021     
 
 

Šoŋŋâdâhlaahâ 
 

 
 
 
Ovdâskode miärádâs miäldásávt asâttuvvoo: 
 
 

1 loho 
 

Almoliih njuolgâdusah 
 

 
1 § 

Laavâ ulme 

Taan laavâ ulmen lii: 
1) nonniđ mittomeerijd já raamâid Suomâ šoŋŋâdâhpolitiik vuávámân já ton olášume 

čuávumân; 
2) piävtálmittiđ já heiviittiđ oohtân šoŋŋâdâhnubástus coggâmân já toos vuáhádumán viggee 

tooimâi vuávám já olášuttem čuávvum; 
3) nanodiđ ovdâskode já aalmug máhđulâšvuođâid uásálistiđ já vaiguttiđ šoŋŋâdâhpolitiik 

vuávámân. 
 
 

2 § 

Laavâ já vuávámvuáháduv mittomereh 

Laavâ já ton miäldásii šoŋŋâdâhpolitiik vuávámvuáháduv mittomeerrin lii jieijâs uásild 
visásmittiđ, ete: 

1) ulmuu tooimâi tovâttem šaddovistekaasui luoštuuh kiäppáneh já njiälui tovâttem 
lappumeh stuáruh nuuvt, ete šaddovistekaasui luoštuuh láá enâmustáá siämmáá stuárráh ko 
lappumeh majemustáá ive 2035 já ete lappumeh lasaneh já luoštuuh kiäppáneh ain meiddei 
ton maŋa; 

2) ulmuu tooimâi tovâttem nuáđijyehim- já luoštâkävppisektor oohtân rekinistum 
šaddovistekaasui luoštuuh áimukiärdán kiäppáneh ive 2030 räi ucemustáá 60 prosenttid já ive 
2040 räi ucemustáá 80 prosenttid ive 1990 iähtun; 

2) ulmuu tooimâi tovâttem nuáđijyehim- já luoštâkävppisektor oohtân rekinistum 
šaddovistekaasui luoštuuh áimukiärdán kiäppáneh ive 2050 räi ucemustáá 90 prosenttid, mutâ 
vigâdijn táásán 95 prosenttid ive 1990 iähtun; 

4) aalmuglij toimâiguin vuáháduvvoo šoŋŋâdâhnubástusân oovdedmáin šoŋŋâdâhriiskâi 
haldâšem já šoŋŋâdâhkilleelvuođâ.  

Laavâ já ton miäldásii šoŋŋâdâhpolitiik vuávámvuáháduv mittomeerrin lii meiddei 
visásmittiđ jieijâs uásild Suomâ čannee sopâmušâin sehe Euroop union lahâaasâtmist šaddee 
šaddovistekaasui kepidem já čuávvum, njiälui nanodem sehe vuáhádumán kyeskee 
kenigâsvuođâi tievâm. Jis Suomâ čannee almugijkoskâsâš sopâmušân tâi Euroop union 
lahâaasâtmân siskálduveh ovdil mainâšum čovgâdub šaddovistekaasui luoštuid, 
šaddovistekaasui lappumáid teikâ vuáhádumán kyeskee mittomereh, vuávámvuáháduv 
mittomereh kalgeh vuáđuduđ toid. 

Lasseen laavâ já ton miäldásii šoŋŋâdâhpolitiik vuávámvuáháduv mittomeerrin lii: 



   
  

 
1) visásmittiđ jieijâs uásild šoŋŋâdâhtooimâi vuoigâlâšvuođâ já kilelis ovdánem; 
2) turviđ jieijâs uásild sämmilij iävtuid paijeentoollâđ já ovdediđ jieijâs kielâ já kulttuur. 

 
 
 
 

 
3 § 

Heiviittemsyergi 

Taan laavâst asâttuvvoo virgeomâhái pargoin šoŋŋâdâhpolitiik vuávámij rähtimist sehe toi 
olášuttem visásmitmist. 

Ton lasseen, mii taan laavâst asâttuvvoo šoŋŋâdâhnubástus coggâmist tâi 
šoŋŋâdâhnubástusân vuáháduumeest, čuávvoo, mii tain eres laavâst asâttuvvoo. 

Luoštâkävppisektorân kulluuváin šaddovistekaasui luoštuin já tooimâin toi keeppidmân 
asâttuvvoo luoštâkävppilaavâst (311/2011), kirdemjotoluv luoštâkäävpist adelum laavâst 
(34/2010) já Kioto mekanismij kevttimist adelum laavâst (109/2007). 

 
 
 

4 § 

Vaiguttâsah eres vuávámân já miärádâstohâmân 

Taan laavâ vuáđuld rahtum vuávámijd kalga, tegu tain eres laavâst sierâ asâttuvvoo, väldiđ 
huámášumán vuáváádijn já meerriddijn eres lahâasâttem vuáđuld šaddovistekaasui luoštuid já 
lappumáid vaigutteijee já šoŋŋâdâhnubástusân vuáhádumán kyeskee tooimâin. 

 
 
 

5 § 

Šoŋŋâdâhnubástus coggâm já toos vuáhádume ovdedeijee tooimah 

Staatâ virgeomâhâš kalga ovdediđ toimâinis máhđulâšvuođâi mield taan laavâ miäldásij 
mittomeerij já vuávámij olášume. 

Lasseen kieldâlâš virgeomâhâš kalga ovdediđ toimâinis máhđulâšvuođâi mield taan laavâ 
miäldásij mittomeerij olášume páihálijd tiilijd huámmášumán vääldin. 

 
6 § 

Miäruštâlmeh 

Taan laavâst uáivilduvvojeh: 
1) šaddovistekaasuin čiđđâdioksid, meetaan, typpioksidul, fluorâčiđđâčaasah, 

perfluorâčiđđâčaasah, riššâheksafluorid, typpitrifluorid já eres áimukeerdi luánduliih já ulmuu 
tooimâi tovâttem kaasunálásiih amnâseh, moh väldih vuástá já vuolgâtteh ovdâskulij 
infraruopsissuonjârdem, tegu tain kuás-uv vyeimist leijee Suomâ čannee almugijkoskâsijn 
kenigâsvuođâin meriduvvoo; 

2) šoŋŋâdâhnubástussáin taggaar nubástus šoŋŋâduvâst, mii šadda eennâmpáálu áimukeerdi 
čuággánmâš njuolgâ tâi epinjuolgâ nubástuttee 

ulmuu tooimâin já mii rasteldit šoŋŋâduv luándulii mulsâšuddâm viärdádâllâmtohálij 
äigipoojij kulâdijn; 



   
  

 
3) šoŋŋâdâhnubástus coggâmáin ulmuu tooimâi tovâttem šaddovistekaasuluoštui šoddâm já 

toi áimukiärdán peessâm estim, njiälui nanodem sehe eres šoŋŋâdâhnubástus vaiguttâsâi 
láivudem tâi meddâlistem; 

4) šoŋŋâdâhnubástusân vuáháduumijn tooimah, moiguin rahttâttâđ já vuáháduđ 
šoŋŋâdâhnubástusân já ton vaiguttâssáid sehe tooimah, moiguin puáhtá ávhástâllâđ 
šoŋŋâdâhnubástusân lahtojeijee vaiguttâsâiguin; 

5) aalmuglij šaddovistekaasui inventaariovuáháduvváin energiaunion já šoŋŋâdâhtooimâi 
haaldâšmist, Euroop parlament já rääđi asâttâsâi (EY) N:o 663/2009 já (EY) N:o 715/2009, 
Euroop parlament já rääđi direktivij 94/22/EY, 98/70/EY, 2009/31/EY, 2009/73/EY, 
2010/31/EU, 2012/27/EU já 2013/30/EU, rääđi direktivij 2009/119/EY já (EU) 2015/652 
muttemist sehe Euroop parlament já rääđi asâttâs (EU) N:o 525/2013 koomeetmist adelum 
Euroop parlament já rääđi asâttâs (EU) 2018/1999 2 artikkâl 12 čuággást uáivildum aalmuglâš 
inventaariovuáhádâh; 

6) aalmuglii politiiktooimâi raportistemvuáháduvváin 5 čuággást mainâšum asâttâs 2 
artikkâl 6 čuággást uáivildum politikkárij, tooimâi sehe ennustâsâi vuáhádâh; 

7) luoštâkävppisektor luoštuiguin luoštâkävppilaavâ 2–5 §:s uáivildum mainâšum laavâ 
heiviittemsuárgán kulluuvááh luoštuuh já kirdemjotoluv luoštâkäävpist adelum kaavâ 2 §:st 
uáivildum mainâšum laavâ heiviittemsuárgán kulluuvááh luoštuuh; 

8) nuáđijyehimsektor luoštuiguin čannee ihásijn šaddovistekaasuluoštui keeppidmijn 
jeessânstaatâin iivij 2021–2030, moiguin ovdeduvvojeh šoŋŋâdâhtooimah Paariis sopâmuš 
čonnâsmij tevdim várás, sehe asâttâs (EU) N:o 525/2013 muttemist adelum Euroop parlament 
já rääđi asâttâs (EU) 2018/842 3 artikkâl 1 čuággást uáivildum šaddovistekaasui luoštuuh; 

9) eennâmkevttimsektoráin aalmuglii šaddovistekaasui inventaariovuáháduvâst onnum 
eennâmkevttim, eennâmkevttim nubástus já vyevdituálu –sektor miäldásiih 
eennâmkevttimluokah: vyevdieennâm, viljâlemeennâm, sinokuávluh, njeeših, rahtum eennâm 
sehe eres eennâm; 

10) njiäloin proosees, toimâm tâi mekanism, mii čana šaddovistekaasu, aerosol tâi 
šaddovistekaasu ovdâtääsi áimukeerdist;  

11) lappumáin tot meeri šaddovistekaasuid, mon njiälu čana áimukeerdist tiätu ääigi siste. 
 
 
 
 

2 loho 
 

Vuávámvuáhádâh 
 

 
  

7 § 

Šoŋŋâdâhpolitiik vuávámvuáhádâh 

Taan laavâ miäldásâš šoŋŋâdâhpolitiik vuávámvuáhádâh hämmejuvvoo čuávuváin oosijn: 
1) kuhes äigikooskâ šoŋŋâdâhvuávám;  
1) koskâkuhes äigikooskâ šoŋŋâdâhvuávám; 
3) eennâmkevttimsektor šoŋŋâdâhvuávám; 
4) aalmuglâš šoŋŋâdâhnubástusân vuáhádumvuávám.  
šoŋŋâdâhpolitiik vuávámvuáhádâh miäruštâl šaddovistekaasui luoštui kepidem, njiälui 

nanodem já šoŋŋâdâhnubástusân vuáhádumán tarbâšum mittomeerijd sehe toi juksâmân 
tarbâšum tooimâid sierâ haldâttâhsuorgijn nuuvt ko majeláá tärhibeht asâttuvvoo. 

 
 
 
 



   
  

 
 
 
 
 

8 § 

Vuávámij almoliih vátámâšah 

Šoŋŋâdâhnubástus coggâmân já toos vuáhádumán kyeskee mittomeerijd já tooimâid kalga 
asâttiđ vuávámijn ääigitásásii tiäđu vuáđuld nuuvt, ete váldojeh huámášumán 
šoŋŋâdâhnubástus ovdánem, ton tuođânálásiih positivliih já negativliih vaiguttâsah, toos 
lahtojeijee vaarah já riiskah sehe máhđulâšvuođah luhottesvuođâi estimân já toi háitulij 
vaiguttâsâi raijiimân.  

Vuávámijn kalga oovdânpyehtiđ Suomâ čannee almugijkoskâsijn sopâmušâin já Euroop 
union lahâaasâtmist šaddee kenigâsvuođâid já vuávámij iššijn kalga uásild visásmittiđ 
kenigâsvuođâi tievâm. Vuávámij valmâštâlmist kalga lasseen huámášiđ: 

2) aalmuglii šaddovistekaasuluoštui inventaariovuáháduvâst já aalmuglii politiiktooimâi 
raportistemvuáháduvâst pyevtittum tiäđuid; 

2) arvâlusâid almugijkoskâsii já Euroop union šoŋŋâdâhpolitiik ovdánmist; 
3) pirâslijd, ekonomâlijd já sosiaallijd tahheid kilelis ovdánem prinsiipij miäldásávt; 
4) šoŋŋâdâhnubástus coggâmân já toos vuáhádumán kyeskee tooimâi kolopehtilvuođâ;  
5) šaddovistekaasui keeppidmân, njiälui naanoodmân sehe šoŋŋâdâhnubástusân 

vuáhádumán kyeskee teknologia tääsi já ovdánem; 
6) vuávámij oohtânheiviittem taarbâšlij oosij energia- já jotolâhpolitiik vuávámáin; 
7) vuávámij máhđulijd vaiguttâsâid päikkieennâmlâš purrâmuštoorvon já luándu 

maaŋgâmuáđusâšvuotân;   
3) eres siärváduv ovdánem tááhust tehálijd tahheid. 
 
 

9 § 

Kuhes äigikooskâ šoŋŋâdâhvuávám 

Statârääđi tuhhit ucemustáá ohtii love ivveest kuhes äigikooskâ šoŋŋâdâhvuávám. 
Vuávámist oovdânpuáhtojeh 2 §:st uáivildum mittomeerij juksâm várás čuávuvááh ääših: 

1) nuáđijyehim- já luoštâkävppisektor oohtânrekinistum šaddovistekaasui luoštui já 
lappumij ovdánmân kyeskee skenaarioh, moh luávdih ucemustáá čuávuváid 30 ive já main 
váldojeh huámášumán šaddovistekaasui luoštui kepidem, njiälui nanodem já 
šoŋŋâdâhnubástusân vuáhádume. 

2) 2 § 1 3 čuággást uáivildum šaddovistekaasui kepidemmittomiärán sehe 1 čuággást 
uáivildum lappumij lasseetmân kyeskee mittomiärán vuáđuduvvee kuávdáš 
toimâsyergikuáhtásiih ovdánemmuulsâiävtuh; 

3) arvâlus šaddovistekaasui luoštui kepidemvuovij já njiälui nanodemvuovij kuhes 
äigikooskâ ovdánemuáinusijn Suomâ keččâmkuávlust; 

4) eres tarbâšlâžžân keččum ääših. 
 
 

10 § 

Aalmuglâš šoŋŋâdâhnubástusân vuáhádumvuávám 

Statârääđi tuhhit aalmuglii šoŋŋâdâhnubástusân vuáhádumvuávám ucemustáá jyehi nube 
vaaljâpaje. Vuáhádumvuávámist oovdânpuáhtojeh 2 §:st uáivildum mittomeerij juksâm várás 
čuávuvááh ääših: 

1) ääigitásásâš riskâ- já rašodâhtarkkuustâllâm; 



   
  

 
2) vuáhádume haldâttâhsyergikuáhtásâš, haldâttâhsuorgij raajijd rasteldittee já kuávlulâš 

tarkkuustâllâm táárbu mield; 
3) tooimah vuáhádume mittomeerij juksâmân já arvâlus tai vaigutteijeevuođâst; 
4) eres tarbâšlâžžân keččum ääših. 
Kuittâg tai valjâpoojij ääigi, kuás ij lah 1 momentist uáivildum kenigâsvuotâ rähtiđ vuávám, 

kalga árvuštâllâđ vyeimist orroo vuávám ääigitásásâšvuođâ já uđđâ tooimâi táárbu. 
  

11 § 

Koskâkuhes äigikooskâ šoŋŋâdâhvuávám 

Statârääđi tuhhit ohtii valjâpaajeest koskâkuhes äigikooskâ šoŋŋâdâhvuávám. Vuávámist 
oovdânpuáhtojeh 2 §:st uáivildum mittomeerij juksâm várás čuávuvááh ääših: 

1) mittomeeri nuáđijyehimsektor šaddovistekaasui luoštui ovdánmist; 
2) tooimah, moiguin ulmui tooimâi tovâttem nuáđijyehimsektor šaddovistekaasui luoštuuh 

kepiduvvojeh; 
3) arvâlusah nuáđijyehimsektor šaddovistekaasui luoštui ovdánmist já tooimâi vaiguttâsâin 

toid; 
4) eres tarbâšlâžžân keččum ääših. 
Ovdil 1 moomeent 3 čuággást uáivildum luoštâovdánmâm kyeskee arvâlusâin 

oovdânpuáhtojeh čuávuvááh ääših: 
1) tiäđuh nuáđijyehim- já luoštâkävppisektor oohtânrekinistum šaddovistekaasui luoštui 

ovdánmist ive 1990 rääjist; 
2) tiäđuh luoštâkävppisektor, nuáđijyehimsektor já eennâmkevttimsektor luoštui já lappumij 

ovdánmist ive 2005 rääjist; 
3) arvâlus nuáđijyehim- já luoštâkävppisektor oohtânrekinistum šaddovistekaasui luoštui já 

sierâ nuáđijyehimsektor luoštui ovdánmist vuávám tuhhiittem čuávvoo 10–15 ive ääigi táálái 
tooimâi vuáđuld; 

4) arvâlus nuáđijyehimsektor luoštui ovdánmist vuávám tuhhiittem čuávvoo 10–15 ive ääigi 
táálái já uđđâ tooimâi vuáđuld; 

5) eres tarbâšlâžžân keččum ääših. 
 
 

12 § 

Eennâmkevttimsektor šoŋŋâdâhvuávám 

Statârääđi tuhhit eennâmkevttimsektor šoŋŋâdâhvuávám ucemustáá jyehi nube valjâpaje. 
Vuávámist oovdânpuáhtojeh 2 §:st uáivildum mittomeerij juksâm várás čuávuvááh ääših: 

1) mittomeeri šaddovistekaasui luoštui já lappumij ovdánmist eennâmkevttimsektorist; 
2) tooimah, moiguin šaddovistekaasui luoštuuh kepiduvvojeh já lappumeh lasettuvvojeh 

eennâmkevttimsektorist; 
3) arvâlusah šaddovistekaasui luoštui já lappumij ovdánmist já tooimâi vaiguttâsâst toid; 
4) eres tarbâšlâžžân keččum ääših. 
Ovdil 1 momentist uáivildum arvâlusâin luoštui já lappumij ovdánmist oovdânpuáhtojeh 

čuávuvááh ääših: 
1) tiäđuh nuáđijyehim- já luoštâkävppisektor oohtânrekinistum šaddovistekaasui luoštui 

ovdánmist ive 1990 rääjist; 
2) tiäđui eennâmkevttimsektor šaddovistekaasui luoštui já lappumij ovdánmist ive 1990 

rääjist; 
3) arvâlus eennâmkevttimsektor luoštui já lappumij ovdánmist vuávám tuhhiittem čuávvoo 

10-15 ive ääigi táálái tooimâi vuáđuld; 
4) arvâlus eennâmkevttimsektor šaddovistekaasui luoštui já lappumij ovdánmist vuávám 

tuhhiittem čuávvoo 10-15 ive ääigi táálái já uđđâ tooimâi vuáđuld; 
5) eres tarbâšlâžžân keččum ääših. 



   
  

 
Kuittâg tai valjâpoojij ääigi, kuás ij lah 1 momentist uáivildum kenigâsvuotâ rähtiđ vuávám, 

kalga árvuštâllâđ vyeimist orroo vuávám ääigitásásâšvuođâ já uđđâ tooimâi táárbu. 
 
 

13 § 

Šoŋŋâdâhpolitiik vuávámij valmâštâllâm 

Ovdil 9–12 §:st uáivildum šoŋŋâdâhpolitiik vuávámij valmâštâldijn kalga väridiđ aalmugân 
tile uápásmiđ vuávámhammiittâsân sehe adeliđ tast uáivilis. Lasseen kuávdáš virgeomâháin já 
siärvusijn sehe 20 §:st uáivildum šoŋŋâdâhpanelist já 21 §:st uáivildum sämmilii 
šoŋŋâdâhrääđist kalga táttuđ ciälkkámuš vuávámhammiittâsâst. Ciälkkámuš kalga táttuđ 
meiddei sämitiggeest já nuorttâlij sijdâčuákkimist.  

Šoŋŋâdâhpolitiik vuávámij pirâsvaiguttâsâi árvuštâlmist asâttuvvoo virgeomâhái vuávámij 
já ohjelmij pirâsvaiguttâsâi árvuštâlmist adelum laavâst (200/2005). Vuávámij rähtim 
ohtâvuođâst meiddei tai ekonomâlijd já sosiaallijd sehe eres vaiguttâsâid kalga čielgâdiđ 
tarbâšlii meerrin. 

 
 
 

14 § 

Sämikulttuur ovdedem 

Ovdil 9–12 §:st uáivildum vuávámij valmâštâlmist váldoo sämitiggeest adelum laavâst 
8974/1995) uáivildum sämmilij päikkikuávlust huámášumán sämmilij vuoigâdvuotâ 
paijeentoollâđ já ovdediđ jieijâs kielâ já kulttuur. Taan vuoigâdvuođâ turvim várás 
virgeomâhâš kalga vuávámijd valmâštâldijnis ráđádâllâđ sämitiggijn. Ráđádâlmijn čuávvoo 
sämitiggeest adelum laavâ 9 § miäldásii monâttâllâm. 

Vuávámij valmâštâlmist váldoo huámášumán meiddei, mii nuorttâlâšlaavâst (253/1995) 
asâttuvvoo nuorttâlâšaalmug já -kuávlu eellimtiilij já áigápuátumáhđulâšvuođâi oovdedmist 
sehe nuorttâlâškulttuur paijeentolâmist já oovdedmist. 

 
 
 
 
 
 
 
 
 
 
 
 
 
 
 
 

 
3 loho 

 
Raportistem já čuávvum 

 
 

 



   
  

 
15 § 

Čielgiittâs ovdâskoodán 

Statârääđi addel ovdâskoodán čielgiittâsâid jieijâs tuhhiittem:  
1) 9 §:st uáivildum kuhes äigikooskâ šoŋŋâdâhvuávámist;  
2) 10 §:st uáivildum šoŋŋâdâhnubástus aalmuglii šoŋŋâdâhnubástus vuáhádumvuávámist; 
3) 11 §:st uáivildum koskâkuhes äigikooskâ šoŋŋâdâhvuávámist; 
4) 12 §:st uáivildum eennâmkevttimsektor šoŋŋâdâhvuávámist. 
 
 

16 § 

Šoŋŋâdâhpolitiik vuávámij olášume čuávvum 

Statârääđi kalga čuávvuđ 9–12 §:st uáivildum šoŋŋâdâhpolitiik vuávámij olášume tuárvi ton 
pááhudmân, juksojeh-uv vuávámijn asâttum šoŋŋâdâhnubástus coggâmân já vuáhádumán 
kyeskee mittomereh sehe 2 §:st uáivildum mittomereh. Čuávvum vuáđuld statârääđi meerrid 
táárbu mield mittomeerij juksâm várás tarbâšum lasetooimâin. 

Statârääđi kalga čuávvuđ 2 §:st uáivildum mittomeerij pijssám ääigitásásii 
šoŋŋâdâhnubástus ovdánmân kyeskee tieđâlii tiäđu vuáđuld sehe ton visásmitmân, ete 
mittomereh tevdih Suomâ čannee almugijkoskâsij sopâmušâi já Euroop union lahâasâttem 
miäldásijd kenigâsvuođâid. 

Ovdil 9, 11 já 12 §:st uáivildum šoŋŋâdâhpolitiik vuávámáid siskelduvvee luoštâ- já 
lappumovdánemarvâlusâi olášume kalga čuávvuđ aalmuglii šaddovistekaasui 
inventaariovuáháduvâst ihásávt pyevtittum šaddovistekaasuluoštuid kyeskee tiäđui vuáđuld. 
Lasseen vuávámij čuávvumist kalga huámášiđ aalmuglii politiiktooimâi 
raportistemvuáháduvâst pyevtittem tiäđuid. 

Čuávvum puátusijn kalga tieđettiđ aalmugân tuárvi. 
 
 
 

17 § 

Šoŋŋâdâhpolitiik vuávámij muttem 

Statârääđi kalga 16 § 1 momentist uáivildum lasetoimáid kyeskee miärádâs mield mutteđ 9–
12 §:st uáivildum šoŋŋâdâhpolitiik vuávámijd. Vuávámij muttemist čuávvoo, mii 13 §:st 
asâttuvvoo vuávámij valmâštâlmist čuávvumnáál monâttâlmist. 

Ton lasseen, mii 1 momentist asâttuvvoo, 9–12 §:st uáivildum šoŋŋâdâhpolitiik vuávámijd 
puáhtá muttel meiddei toi siskeldem merhâšuumees tááhust uccâ tiäđuin almonâm 
vááijuvvuođâi keežild. Tággáár ääši muttem puáhtá čođâldittiđ čuávuhánnáá 13 § miäldásii 
monâttâllâm. 

 
 

18 § 

Šoŋŋâdâhihemuštâlus 

Statârääđi tooimât kalenderihásávt šoŋŋâdâhihemuštâlus ovdâskoodán. 
Šoŋŋâdâhihemuštâlus kalga siskeldiđ:  

1) tiäđuid luoštui já lappumij ovdánmist; 
2) arvâlus šoŋŋâdâhpolitiik vuávámijn oovdânpuohtum táálái já vuávájum tooimâi 

pijssámist čuávuvái 15 ihán asâttum mittomeerij juksâm iähtun já arvâlus tai juksâm vaattâm 
16 § 1 momentist uáivildum lasetooimâi táárbust; 



   
  

 
3) tiäđuid 11 §:st uáivildum koskâkuhes äigikooskâ šoŋŋâdâhvuávámân siskelduvvee 

luoštâkiäpádâsmittomeerij olášuumeest; 
4) tiäđuid 12 §:st uáivildum eennâmkevttimsektor šoŋŋâdâhvuávámân siskelduvvee luoštui 

keeppidmân já njiälui naanoodmân kyeskee mittomeerij olášuumeest; 
5) ovdil 2 čuággást uáivildum táálái já vuávájum tooimâi sehe 16 § 1 momentist uáivildum 

lasetooimâi olášumán kyeskee tiäđuid; 
6) taarbâšlii vijđesvuođâst arvâlus 10 §:st uáivildum vuáhádumvuávámân siskelduvvee 

vuáhádumtooimâi pijssámist já pehtilvuođâst sehe táárbu mield čielgiittâs vuávájum 
vuáhádumtooimâi olášuumeest haldâttâhsyergikuáhtásávt já kuávlulávt. 

Šoŋŋâdâhihemuštâlusâst kalga tieđettiđ aalmugân tuárvi. 
 
 
 

4 loho 
 

Virgeomâhááh já eres tuáimeeh 
 
 

19 § 

Virgeomâháá pargoh 

Jyehi ministeriö valmâštâl haldâttâhsuárgásis kyeskee uássus 9–12 §:st uáivildum 
šoŋŋâdâhpolitiik vuávámijn já tooimât haldâttâhsuárgásis kyeskee tiäđuid 18 § miäldásii 
šoŋŋâdâhihemuštâlus várás. Šoŋŋâdâhpolitiik vuávámij oohtânheiviitmist já čokkimist västid 
9 §:st uáivildum kuhes äigikooskâ šoŋŋâdâhvuávám uásild pargo- já iäláttâsministeriö, 10 §:st 
uáivildum aalmuglii šoŋŋâdâhnubástusân vuáhádumvuávám uásild eennâm- já 
meccituáluministeriö, 11 §:st uáivildum koskâkuhes äigikooskâ šoŋŋâdâhvuávám uásild 
pirâsministeriö já 12 §:st uáivildum eennâmkevttimsektor šoŋŋâdâhvuávám uásild eennâm- já 
meccituáluministeriö.  

Taan laavâ miäldásij vuávámij olášuttem stivrim já čuávvum kuleh toimâsyergistis jyehi 
ministeriön. Šoŋŋâdâhihemuštâlus čokkimist västid pirâsministeriö.  

Šaddovistekaasui aalmuglii inventaariovuáháduv ovdâsvástádâsohtâdâhhân tuáimá 
Lovottâhkuávdáš. 

 
 
 
 
 
 
 
 
 
 

20 § 

Suomâ šoŋŋâdâhpaaneel 

Statârääđi aasât neelji ive meriááigán Suomâ šoŋŋâdâhpaaneel, mii lii jiečânâs tieđâlâš 
äššitobdeeorgaan. Šoŋŋâdâhpanelist kalga leđe ovdâstem sierâ tieđâsuorgijn.  

Šoŋŋâdâhpaaneel pargon lii pyevtittiđ, čokkiđ já sierriđ tieđâlii tiäđu já tubdâđ tiätutáárbuid 
šoŋŋâdâhnubástus coggâm já toos vuáhádume pirrâ šoŋŋâdâhpolitiik vuávám, olášuttem, 
čuávvum já miärádâstoohâm várás. Tai pargoi várás šoŋŋâdâhpaaneel addel ciälkkámušâid 
šoŋŋâdâhnubástus coggâmân já toos vuáhádumán lahtojeijee šoŋŋâdâhpolitiik äššikiirjijn. 



   
  

 
Šoŋŋâdâhpaaneel puáhtá pyevtittiđ meiddei eres čielgâdâsâid já materialijd, main tot viestâd 
táárbu mield aalmugân já miärádâstahheid.  

Statârääđi asâttâssáin puáhtá adeliđ täärhib njuolgâdusâid šoŋŋâdâhpaaneel 
čuákánpieijâmist, jesânij noomâtmist, čonnâsmijn, paalhijn, pargoin já eres šoŋŋâdâhpaaneel 
toimáid kyeskee monâttâlmijn.  
 

 
 

21 § 

Sämmilâš šoŋŋâdâhrääđi 

Ovdil 9–12 §:st uáivildum vuávámij valmâštâllâm toorjân statârääđi noomât meriááigán 
sämmilii šoŋŋâdâhrääđi. Sämmilii šoŋŋâdâhrääđist kalgeh leđe ovdâstum sämmilii 
ärbivuáválii tiäđu haldâšeijeeh já ovdâstus kuávdáš tieđâsuorgijn. 

Sämmilii šoŋŋâdâhrääđi pargon lii adeliđ ciälkkámušâid 9–12 §:st uáivildum vuávámijn 
sämikulttuur ovdedem uásild. Sämmilâš šoŋŋâdâhrääđi puáhtá čođâldittiđ meiddei eres 
šoŋŋâdâhnubástusân já sämmilâš kulttuurân já vuoigâdvuođáid lahtojeijee tiätuvuáđu 
pyevtitmân kyeskee pargoid. 

Statârääđi asâttâssáin puáhtá adeliđ täärhib njuolgâdusâid sämmilii šoŋŋâdâhrääđi 
čuákánpiejâmist, jesânij noomâtmist, šoŋŋâdâhrääđi toimâpoojijn já pargoin. 

 
 
 
 
 
 
 

5 loho 
 

Motomeh njuolgâdusah 
 
 

 
 

22 § 

Nubástusuuccâm 

šoŋŋâdâhlaavâ miäldásâš statârääđi miärádâssáid occoo nubástus alemuu haldâttâhrievtist.  
Väidimvuoigâdvuotâ lii: 
1) tast, kiän vuoigâdvuotân já hiätun miärádâs kuáská;  
2) iäláttâs-, jotolâh- já pirâskuávdáást;  
3) taggaar väldikodálii registeristum seervist tâi vuáđudâsâst, mon ulmen lii luándu-, 

tiervâsvuotâ- tâi pirâssuojâlem ovdedem; 
4) sämitiggeest; 
5) nuorttâlij sijdâčuákkimist. 
Miärádâs puáhtá olášuttiđ nubástusucâmist huolâhánnáá, jis alemus haldâttâhriehti ij 

meerrid nube náálá.  
Mudoi nubástusucâmist heiviittuvvoo, mii riehtijotemist haldâttâhaašijn adelum laavâst 

(808/2019) asâttuvvoo. 
 

 
 

23 § 



   
  

 
Vuáimánpuáttim 

Taat laahâ puátá vuáimán    peeivi   máánu 20  .  
Tain lavváin komettuvvoo šoŋŋâdâhlaahâ (609/2015).  

 


